
   राज्‍य सभा
पेट्रोलियम और प्राकृतिक गैस मंत्रालय

     अतारांकित प्रश्‍न संख्‍या : 141


मंगलवार, दिनांक 22 नवम्‍बर, 2011/1 अग्रहायण, 1933 (शक)

को होने वाली  सभा की बैठक के लिए प्रश्‍न।

देश में शेल गैस भण्‍डारों का आकलन

141.
श्री एन0के0 सिंह :

श्रीमती शोभना भरतिया :

क्‍या पेट्रोलियम और प्राकृतिक गैस मंत्री यह बताने की कृपा करेंगे कि :
(क)
क्‍या सरकार ने देश में शेल गैस के संभावित भण्‍डारों का कोई आकलन करवाया है ;
(ख)
यदि हां, तो तत्‍संबंधी ब्‍यौरा क्‍या है ;
(ग)
क्‍या शेल गैस को विकसित करने के लिए अपेक्षित प्रौद्योगिकियों का अधिग्रहण कर लिया गया है ; और 
(घ्‍ा)
यदि हां, तो तत्‍संबंधी ब्‍यौरा क्‍या है ?
उत्‍तर 
पेट्रोलियम और प्राकृतिक गैस मंत्रालय में राज्‍य मंत्री (श्री आर0पी0एन0 सिंह)
(क) और (ख) : पारम्‍परिक तेल और गैस के अन्‍वेषण और दोहन से एकत्रित ऑकड़ों के आधार पर यह आशा की जाती है कि भारत के तलछटीय बेसिनों में शिला गैस (शेल गैस) होने की संभाव्‍यता है। सरकार ने चुनिन्‍दा जमीनी बेसिनों में शेल गैस होने की संभावना का पता लगाने के लिए कदम उठाने शुरू कर दिए हैं। जमीनी तलछटीय बेसिनों में श्‍ोल गैस संसाधनों की मूल्‍यांकन प्रक्रिया प्रगति पर है।  
(ग) और (घ) : शेल गैस के अन्‍वेषण और दोहन के लिए समस्‍तरीय कूपों का वेधन और बहुक्रम हाइड्रालिक फ्रैक्‍चरिंग की आवश्‍यकता होती है। इन प्रौद्योगिकियों का उपयोग पारम्‍परिक तेल/गैस के अन्‍वेषण और दोहन में भी किया जाता है। इन प्रौद्योगिकियों से जुड़े सेवा प्रदाताओं के संस्‍थापन पहले से ही भारत में मौजूद हैं। अत: सेवा प्रदाताओं और इन क्षेत्रों में इन-हाउस क्षमता वाली राष्‍ट्रीय तेल कंपनियों के माध्‍यम से अपेक्षति प्रौद्योगिकियॉं उपलब्‍ध कराई जा सकती हैं।
*******
